
Nd. 345. Frumvarp til laga [196. mál]
um breyting á lögum nr. 33/1966, um fuglaveiðar og fuglafriðun.

Flm.: Jónas Jónsson, Stefán Gunnlaugsson, Pálmi Jónsson,
Jónas Arnason.

1. gr.
2. málsliður 1. málsgr. 9. gr. laganna orðist svo:
A sama tima má eigi án leyfis varpeiganda leggja net nær friðlýstu æðarvarpi

en 2 km frá stórstraumsfjörumáli.

2. gr.
Lög þessi öðlast þegar gildi.

Greinargerð.
Frumvarp þetta er flutt að beiðni Æðarræktarfélags Íslands. Með þeirri beiðni

sendi stjórn félagsins eftirfarandi greinargerð:
"Ef fer sem horfir og ekkert verður að gert, lítur út fyrir, að æðarvarp sé á

hröðu undanhaldi hérlendis. Missa þá margar bújarðir allverulegar hlunninda-
tekjur og náttúrufar landsins verður að miklum mun fátækara. A siðari árum
hefur stóraukist hrognkelsaveiði hér við land, og stærri bátar með nýtískuleg veiðar-
færi fara á vertíð, þar sem best er til fanga. Er nú svo komið, að margfaldar
netalagnir eru uppi i fjörumáli fyrir varpstöðvum vítt um land, og hefur æðarfugl
hlotið mikið afhroð af.

Að fenginn reynslu norðan- og norðaustanlands er nauðsynlegt, að hið opin-
bera gripi hér á málum, svo að firrt verði vandræðum. á milli varpeigenda og
aðkomumanna."


